
ABSTRAKTI 

 

 

Në përgjithësi, Kosova ka kushte të favorshme agro-klimatike për prodhim cilësor. Ekzistojnë 

mundësi të mira të marketingut si në tregun vendor ashtu edhe në atë të eksportit, me frutat e 

Kosovës që vijnë në treg të paktën 20 ditë para konkurrencës kryesore në Evropën Lindore. 

Viteve të fundit, duke i pasur parasysh ndryshimet klimatike të cilat kanë prekur edhe vendin 

tonë Kosovën, industria e boronicave gjithnjë e më shumë kanë filluar të aplikojnë biostimulant 

me synimin për tu adaptuar në kushtet e reja klimatike, për të rritur rendimentet dhe për të rritur 

elasticitetin e boronicës ndaj streseve abiotike. Përmes përdorimit të biostimulantëve nxiten 

efektet biostimuluese në bimë nxitet rritja dhe zhvillimi i bimëve gjatë gjithë ciklit jetësor të 

bimës nga mbirja e farës deri në pjekurinë e bimës; për të përmirësuar efikasitetin e metabolizmit 

të bimëve për të nxitur rritjen e rendimentit dhe për të përmirësuar cilësinë e prodhimit. Gjatë 

hulumtimeve tona përdorimi i mikorizës ka pasur efekt pozitiv në numrin e lulërive, numrin e 

luleve të qelura dhe numrin e gjetheve respektivisht rritjen e rendimentit dhe vëllimit të kurorës 

në krahasim me biostimulantët. Te shumica e elementeve ushqyese vlera më të larta kanë arritur 

trajtimet me Mikorizë, për një pjesë të vogël të tyre vlerat kanë qenë pothuajse të njëjta; 

Përdorimi i kitozanit ka ndikuar pozitivisht duke zgjatur jetëgjatësinë e frutave pas vjeljes në 25 

ditë ndërsa trajtimi me Biostimulantët dhe kontrolla jetëgjatësia e frutave pas vjeljes ka qenë 20 

dhe 6 ditë. Hulumtimet mbi përfitimet e biostimulantëve shpesh janë të përziera dhe besohet se 

varen nga kushtet në të cilat testohen produktet. 

